
				এই পাতাটির মুদ্রণ সংশোধন করা প্রয়োজন। 
দেখিয়ে সেই মহিলা ওটি পাঠিয়ে দিয়েছেন। Carpenter অজিতের কতকগুলি ইংরেজি অনুবাদের খুব প্রশংসা করেছেন। আমার ত বোধ হয় তার মধ্যে কতকগুলি এর চেয়েও অনেক ভাল— সেইগুলির দিকে আমার ঝোক ছিল কিন্তু অজিতের ঝোক এইটের উপরেই তাই পাঠিয়ে দিলুম। ছজন ইংরেজের হাতের মধ্যে দিয়ে ফিলটার হয়ে নিশ্চয়ই এর বাঙালিত্ব দোষ ঘুচে গিয়েছে, রামানন্দবাবুকে দেখিয়ো— যদি পছন্দ করেন Modern Reviewতে ছাপ তে পারেন।
তোমরা প্রবাসী ও মডার্ণ রিভিয়ুতে আমার ছবি বের করে আমাকে অত্যন্ত লজ্জিত করেছ। এই রকম বারবার নিজের ছবি কাগজে দেখার মত শাস্তি নেই। ঐ পাতগুলোর উপর আমি চোখ ফেলতে পারি নে। দোহাই তোমাদের— আমার মৃত্যুর পূৰ্ব্বে আর আমার ছবি বের কোরো না ।
ভারতীর জন্যে গল্প লিখতে বসেছি কিন্তু কাজের ভিড় এবং শরীরের অপটুতার জন্যে এগতে পারচিনে । মুস্কিলে পড়েছি, পাতা ষোলো লিখেছি এখনো অন্তত ১২/১৩ পাতা বাকি ।
তোমাদের খবর সব ভাল ত ? রামানন্দবাবুকে বোলে৷ ২• ০ টাকা হস্তগত হয়েছে ।
তোমার শ্রীরবীন্দ্রনাথ ঠাকুর
(t )

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪৪টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

